
Strategjia e Zhvillimit të
Pingpongut  2025-2030 

Objektivat Strategjike

Vizioni

1.Masovizimi i pingpongut dhe forcimi i lidhjes me komunitetin
2.Zhvillimi i cilësisë dhe arritja e rezultateve të larta ndërkombëtare
3.Diplomacia, turizmi sportiv dhe promovimi i vlerave shoqërore
4.Qeverisje e mirë, ngritje e kapaciteteve institucionale dhe infrastrukturë moderne

“Pingpong cilësor, gjithëpërfshirës dhe i suksesshëm ndërkombëtarisht”



Masovizimi i pingpongut dhe forcimi i lidhjes me komunitetin

1.Zgjerimi i programit të
pingpongut në shkolla

Përfshirja e sportit të pingpongut në së paku 7
shkolla publike deri në vitin 2027 dhe në 25 shkolla
deri në vitin 2030, përmes bashkëpunimit me
MKRS, komunat dhe drejtoritë arsimore.

3.Fuqizimi i partneriteteve
për përfshirje shoqërore

2.Aktivizimi i komunitetit përmes
eventeve të rregullta

Organizimi i së paku tetë aktiviteteve vjetore në
lagje, parqe dhe qendra komunitare, me synim
promovimin e sportit dhe krijimin e një kulture më
të gjerë pjesëmarrjeje.

Krijimi i partneriteteve me komunat dhe OJQ-të që
punojnë me grupet e margjinalizuara, me qëllim ofrimin e
qasjes së barabartë dhe krijimin e mundësive të reja për
përfshirje në sport.

4.Zhvillimi i para-pingpongut si
program gjithëpërfshirës

Integrimi i para-pingpongut në strukturat e FPPK-së,
vlerësimi i nevojave dhe organizimi i aktiviteteve të
dedikuara për personat me aftësi të kufizuara dhe
grupet tjera me qasje të kufizuar.

Objektivat Specifik



Zhvillimi i cilësisë dhe arritja e rezultateve të larta ndërkombëtare

Objektivat Specifik

1.Realizimi i programeve të
rregullta të grumbullimeve
elitare

Realizimi i së paku 28 grumbullimeve
trajnuese për sportistët elitarë, me
përfshirjen e trajnerëve vendorë dhe
ndërkombëtarë, me qëllim ngritjen e
cilësisë teknike dhe konkurrueshmërisë
ndërkombëtare.

3.Angazhimi i ekspertizës
ndërkombëtare

2.Identifikimi dhe mbështetja
e talentëve të rinj

Identifikimi i së paku pesë sportistëve të rinj
me potencial të lartë dhe ofrimi i
mbështetjes së strukturuar për zhvillimin e
tyre përmes programeve të Ministrisë së
Sportit, ITTF dhe ETTU.

Angazhimi i së paku një trajneri
ndërkombëtar për ngritjen e nivelit të
sportistëve dhe trajnerëve vendorë,
përmes metodave moderne të
stërvitjes dhe transferimit të njohurive.

4.Zhvillimi i programeve
kombëtare të ngritjes së
cilësisë

Hartimi dhe implementimi i programeve të
posaçme për rritjen e cilësisë së
sportistëve dhe zhvillimin e bazës së
trajnerëve në të gjitha klubet dhe rajonet e
vendit.

5.Arritja e rezultateve të larta
ndërkombëtare

Krijimi i programit të përgatitjes së
pingpongistëve për të synuar arritjen e
rezultateve të larta në Lojërat Mesdhetare
“Prishtina 2030”, përfshirë standardizimin e
trajnimeve, strukturimin e përgatitjeve dhe
pjesëmarrjen në gara elitare.

6.Avancimi i organizimit të
garave

Identifikimi i së paku pesë sportistëve
të rinj me potencial të lartë dhe ofrimi i
mbështetjes së strukturuar për
zhvillimin e tyre përmes programeve të
Ministrisë së Sportit, ITTF dhe ETTU.



Diplomacia, turizmi sportiv dhe promovimi i vlerave shoqërore

Objektivat Specifik

1.Organizimi i eventeve të nivelit të
lartë

Organizimi i eventeve te rendesishme evropiane dhe
ballkanike, me synim rritjen e reputacionit
ndërkombëtar të FPPK-së dhe Kosovës si vend pritës.

3.Zgjerimi i partneriteteve
ndërkombëtare

2.Fuqizimi i bashkëpunimit me organizatat
ndërkombëtare të pingpongut

Thellimi i bashkëpunimit me ITTF, ETTU, MTTU, BTTU
sdhe organizata të tjera përmes organizimit të garave
ndërkombëtare në Kosovë dhe pjesëmarrjes aktive në
rrjetet globale të sportit.

Nënshkrimi i së paku 15 marrëveshjeve të
bashkëpunimit me federata të huaja, për shkëmbim
përvojash, projekte të përbashkëta dhe mbështetje në
zhvillimin elitar dhe komunitar.

4.Promovimi i Kosovës përmes
konferencave dhe turizmit sportiv

Inicimi i organizimit të konferencave ndërkombëtare dhe
aktiviteteve të shkëmbimit profesional për promovimin e
Kosovës, turizmit sportiv dhe potencialit të saj
organizativ.



Qeverisje e mirë, ngritje e kapaciteteve institucionale dhe infrastrukturë
moderne

Objektivat Specifik

2.Rritja e transparencës, qasjes publike në
informacion dhe identitetit institucional

Publikimi i vendimeve, akteve normative dhe
procesverbaleve, si dhe zhvillimi i një identiteti të
përditësuar institucional përmes procesit të ribrendimit, me
qëllim forcimin e transparencës, llogaridhënies dhe
besueshmërisë së federatës ndaj publikut dhe partnerëve.

1.Riorganizimi institucional dhe definimi i
strukturës funksionale

Riorganizimi i Federatës dhe hartimi i organogramit
të ri me ndarje të qarta të përgjegjësive, në
përputhje me parimet e qeverisjes moderne dhe
efikasitetit operacional. 

3.Standardizimi dhe përditësimi i
rregullativave

Rishikimi periodik i akteve normative dhe i Kodit të
Qeverisjes së Mirë, duke siguruar harmonizim të
vazhdueshëm me ligjet vendore dhe praktikat
ndërkombëtare sportive.

4.Zhvillimi i kapaciteteve profesionale të stafit
dhe komisioneve

Zhvillimi i kapaciteteve profesionale të stafit dhe
komisioneve përmes hapjes së pozitave të reja sipas
nevojave organizative dhe organizimit të trajnimeve të
specializuara.



5. Fillimi i procesit për ndërtimin e Qendrës
Nacionale të Pingpongut

6.Vlerësimi i infrastrukturës ekzistuese dhe
planifikimi i investimeve

Kryerja e një analize të detajuar të hapësirave stërvitore
dhe pajisjeve sportive deri në vitin 2026, me qëllim
hartimin e rekomandimeve strategjike për investime.

7. Furnizimi i klubeve dhe mbështetja e organizimit të garave me pajisje sipas
standardeve ndërkombëtare

Vazhdimi dhe avancimi i procesit të furnizimit me pajisje sportive (tavolina, paravana,
raketa, topa dhe materiale të tjera) nga viti 2026, në harmoni me standardet e ITTF.

Nisja e procedurave për planifikimin dhe realizimin e
Qendrës Nacionale të Pingpongut deri në vitin 2027, si
hap kyç për modernizimin e infrastrukturës së sportit.

Qeverisje e mirë, ngritje e kapaciteteve institucionale dhe infrastrukturë
moderne

Objektivat Specifik

Monitorimi dhe Evaluimi

Plani i Veprimit

Qasja dhe Ndarja Buxhetore

Zbatimi i Strategjisë 2025–2030 do të monitorohet përmes treguesve të matshëm të
performancës (KPI), monitorimit vjetor dhe evaluimit periodik, duke mundësuar rishikimin
e prioriteteve. 

Procesi do të bazohet në raportim të rregullt dhe transparent, si dhe në mekanizma
reagimi për menaxhimin e rreziqeve dhe situatave të krizës.

Zbatimi i Strategjisë do të sigurohet përmes Planit të Veprimit, i cili lidh objektivat strategjikë
me veprime konkrete dhe operacionalizohet përmes planeve vjetore operative, duke
ruajtur fleksibilitetin dhe rishikimin periodik sipas prioriteteve të Federatës.

OS1 -Masovizimi 

OS2- Cilesia dhe Rezultatet

OS3 - Diplomacia sportive

OS4- Qeverisja e mire
             & Infrastruktura

Buxhet shumëburimor (MKRS, KOK, ITTF/ETTU, Sponsorë, WTT, Donatorë)

Alokim sipas Objektivave Strategjike

